
yechimlar” mavzusidagi VI Respublika ilmiy-amaliy konferensiyasi materiallari 

YURIDIK FANLARI 

 
INTIZOMIY JAVOBGARLIK TO‘G‘RISIDA ISh QO‘ZG‘ATISh HAQIDAGI QAROR, 
UNING ShAKLI VA MAZMUNIGA NISBATAN TALABLAR 
 
Komilov Avazbek Bokijonovich, 
O‘zbekiston Respublikasi Huquqni muhofaza qilish akademiyasi Prokurorlik faoliyati va 
prokuror nazorati kafedrasi boshlig‘i, yuridik fanlar bo‘yicha falsafa doktori (PhD), dotsent 
E-mail: komilov02011985@gmail.com  
 
Annotatsiya. Mazkur tezisda qonunlar ijrosi ustidan nazorat yo‘nalishida qo‘llaniladigan intizomiy javobgarlik 
to‘g‘risida ish qo‘zg‘atish haqidagi prokuror qarori va uning mazmuniga qo‘yilgan muhim talablar bayon etilgan. 
Muallifning qarashlariga binoan, ushbu qaror huddi prokuror tomonidan chiqariladigan boshqa qaror turlari kabi 
ham mansabdor shaxslarga, ham fuqarolarga nisbatan qabul qilinishi mumkin bo`lib, prokuror yoki uning 
o`rinbosari tomonidan yakkaboshchilik asosida qabul qilinadi. Intizomiy javobgarlik to‘g‘risida ish qo‘zg‘atish 
haqidagi qaror aniq shahsga qaratilganligi uchun individual ta’sir ko‘rsatish hujjati hisoblanadi. Intizomiy 
javobgarlik to‘g‘risida ish qo‘zg‘atish haqidagi qaror intizomiy jazo chorasini qo‘llash vakolatiga ega bo‘lgan 
mansabdor shaxs tomonidan ko‘rib chiqiladi. Muallifning fikricha, prokuror intizomiy javobgarlik to‘g‘risida ish 
qo‘zg‘atish haqidagi qarorni muayyan shaxs tomonidan o‘z mehnat majburiyatlari aybli tarzda, g‘ayriqonuniy 
ravishda bajarilmaganligi yoki lozim darajada bajarmaganligi holati aniqlangan hollarda chiqaradi. Shuningdek, 
tezisda intizomiy javobgarlik to‘g‘risida ish qo‘zg‘atish haqida qaror chiqarish asoslari, intizomiy javobgarlik 
to‘g‘risida ish qo‘zg‘atish haqida qaror chiqarishdan oldin aniqlik kiritish zarur bo‘lgan masalalar, qarorning shakl 
va mazmuniga qo‘yilgan talablar ham qayd etilgan. 
 
Kalit soʻzlar: prokuror nazorati hujjatlari, prokuror qarori, intizomiy qilmish, intizomiy javobgarlik, intizomiy 
jazo, intizomiy jazo qo‘llash muddati. 

 
DECISION ON INITIATION OF DISCIPLINARY LIABILITY AND 
REQUIREMENTS  
FOR ITS FORM AND CONTENT 
 
Komilov Avazbek Bokijonovich, 
Head of the Department of Prosecutorial activity and prosecutorial supervision of Law 
Enforcement Academy of the Republic of Uzbekistan, PhD in Law, Associate Professor 
 
Annotation. This thesis outlines the prosecutor's decision to initiate disciplinary action and the important 
requirements for its content. According to the author, this decision can be made by the prosecutor or his deputy 
on the basis of sole authority, and it applies to both officials and citizens. The decision to initiate disciplinary action 
is a document of individual impact, as it is addressed to a specific person. The decision to initiate disciplinary action 
is considered by an official who has the authority to apply a disciplinary sanction. The author believes that the 
prosecutor issues a decision to initiate disciplinary action in cases where it is established that a particular person 
has culpably, illegally or inadequately performed their official duties. The thesis also notes the grounds for issuing 
a decision to initiate disciplinary action, the issues that need to be clarified before issuing a decision to initiate 
disciplinary action, and the requirements for the form and content of the decision. 
 
Key words: acts of prosecutorial supervision, prosecutor's decision, disciplinary offense, disciplinary liability, 
disciplinary punishment, the period of application of disciplinary punishment. 

 

‘zbekiston Respublikasi Mehnat Kodeksining 301-moddasiga ko‘ra, xodim tomonidan 

intizomiy qilmish sodir etilishi xodimni intizomiy javobgarlikka tortish uchun asos bo‘ladi [1]. 

Demak, prokuror intizomiy javobgarlik to‘g‘risida ish qo‘zg‘atish haqidagi qarorni muayyan 

shaxs tomonidan o‘z mehnat majburiyatlari aybli tarzda, g‘ayriqonuniy ravishda 

mailto:komilov02011985@gmail.com

bajarilmaganligi yoki lozim darajada bajarmaganligi (mehnat (lavozim) majburiyatlarining 

buzilishi) holati aniqlangan hollarda chiqaradi. 

Bizningcha, prokuror intizomiy javobgarlik to‘g‘risida ish qo‘zg‘atish haqidagi qaror 

chiqarishdan oldin quyidagi masalalarga aniqlik kiritishi lozim:  

birinchidan, shaxsning harakati yoki harakatsizligida intizomiy qilmish alomatlari 

mavjudligi,  

ikkinchidan, qaysi qonun yoki normativ-huquqiy hujjat talablari buzilganligi, 

uchinchidan, agar xodimning o‘z mehnat (lavozim) majburiyatlarini bajarmaganligi yoki 

lozim darajada bajarmaganligi xodimga bog‘liq bo‘lgan sabablarga ko‘ra yuz bergan/yuz 

bermaganligi (chunki, xodimning o‘z mehnat vazifalarini bajarish uchun ish beruvchi tomonidan 

zarur shart-sharoitlar ta’minlanmaganligi, fors-major holatlari va h.k.larda xodimni intizomiy 

javobgarlikka tortishga yo‘l qo‘yilmaydi),  

to‘rtinchidan, intizomiy jazo qo‘llash muddatlari o‘tib ketmaganligi, 

beshinchidan, intizomiy javobgarlikka tortiladigan shaxslar doirasi to‘liq va to‘g‘ri 

aniqlanganligi, 

oltinchidan, intizomiy qilmish aynan mazkur shaxs tomonidan sodir etilganlik fakti o‘z 

isbotini topganligi,  

ettinchidan, intizomiy javobgarlik to‘g‘risida ish qo‘zg‘atish haqidagi qarorni ko‘rib 

chiquvchi shaxslar (organlar) to‘g‘ri tanlanganligi. 

Intizomiy javobgarlik to‘g‘risida ish qo‘zg‘atish haqidagi qarorga shaxsning intizomiy 

qilmish sodir etganlik faktini tasdiqlovchi hujjatlar (tekshirish ma’lumotnomasi, mutaxassislar 

dalolatnomalari va h.k.) ilova qilinishi zarur.   

Intizomiy javobgarlik to‘g‘risida ish qo‘zg‘atish haqidagi qaror, nazarimizda, shakl va 

mazmuniga ko‘ra ma’lum bir talablarga javob berishi zarur. Xususan, qarorda: 

- ushbu hujjat chiqarilgan sana va joy, qaror chiqargan shaxsning lavozimi, darajali 

unvoni, familiyasi, ismi, otasining ismi,  

- intizomiy qilmish sodir etgan shaxs, uning egallab turgan lavozimiga oid ma’lumotlar,  

- intizomiy qilmish sodir etilgan joy, vaqt va bu intizomiy qilmishning mohiyati, agar 

aniqlangan bo‘lsa, uning natijasida yetkazilgan zarar (ziyon) va uni qoplash majburiyatini 

yuklash haqidagi prokuror talabi; 

- “Prokuratura to‘g‘risida”gi Qonun va Mehnat kodeksining tegishli moddalari, 

- qarorni ko‘rib chiqib, intizomiy jazo chorasi qo‘llash vakolatiga ega bo‘lgan organ yoki 

mansabdor shaxs haqida ma’lumotlar, qarorni ko‘rib chiqish muddati, shuningdek uni ko‘rib 

chiqish natijasi haqida prokurorga yozma xabar berilishi zarurati aks ettirilishi lozim. 

“Prokuratura to‘g‘risida”gi Qonunning 39-moddasiga asosan, intizomiy javobgarlik 

to‘g‘risida ish qo‘zg‘atish haqidagi qaror intizomiy jazo chorasini qo‘llash vakolatiga ega bo‘lgan 

mansabdor shaxs yoki organ tomonidan ushbu hujjat kelib tushgan kundan boshlab o‘n besh 

kun ichida ko‘rib chiqilishi shart. Uni ko‘rib chiqish natijalari haqida uch kunlik muddatda 

prokurorga yozma ravishda ma’lum qilinadi[2].  

Shuni alohida ta’kidlash joizki, intizomiy javobgarlik to‘g‘risida ish qo‘zg‘atish haqidagi 

qaror O‘zbekiston Respublikasi Mehnat kodeksining 127, 313-moddasiga asosan ishga qabul 

qilish huquqi berilgan mansabdor shaxs (yoki organ)ga ko‘rib chiqish uchun yuboriladi. 

Kodeksning 314-moddasiga binoan, intizomiy jazo intizomiy qilmish aniqlanganidan keyin 

darhol, biroq aniqlangan kundan e’tiboran bir oydan kechiktirmay qo‘llaniladi, bunda xodim 

vaqtincha ishga layoqatsiz bo‘lgan yoki ta’tilda bo‘lgan davr hisobga olinmaydi. Intizomiy jazo 

intizomiy qilmish sodir etilgan kundan e’tiboran olti oydan kechiktirmay, taftish yoki moliya-

xo‘jalik faoliyatini tekshirish yoxud auditorlik tekshiruvi natijalariga ko‘ra esa, u sodir etilgan 

kundan e’tiboran ikki yildan kechiktirmay qo‘llanilishi mumkin. Ushbu muddatlarga jinoyat 

ishini yuritish vaqti kiritilmaydi. 

Bundan tashqari, Kodeksning 313-moddasiga asosan, 312-moddada ko‘rsatilgan 

intizomiy jazo chorasini tanlash huquqi ish beruvchiga tegishlidir. Intizomiy jazo chorasini 

qo‘llashda sodir etilgan qilmishning og‘ir-engilligi, uning sodir etilishi holatlari, xodimning 

avvalgi ishi va xulq-atvori hisobga olinadi[3]. Shu sababli, bizning qat’iy fikrimizga ko‘ra, 

prokuror o‘z qarorida mehnat intizomini buzgan shaxsga nisbatan qo‘llaniladigan intizomiy 

jazo chorasini oldindan aniq belgilab bera olmaydi (masalan, ish beruvchidan xodimga o‘rtacha 

oylik ish haqining o‘ttiz foizidan ko‘p bo‘lmagan miqdorda jarima jazosini qo‘llashni so‘rash 

mumkin emas). 

Kodeksning 313-moddasiga binoan, xodimga intizomiy jazo chorasini qo‘llash ish 

beruvchining buyrug‘i bilan rasmiylashtiriladi. Shunga ko‘ra, qabul qilingan qarorning 

qonuniyligini kafolatlash uchun prokurorning qarori ko‘rib chiqilganligi xususida 

yuborilayotgan yozma ma’lumotga intizomiy jazo chorasi qo‘llanilganligini tasdiqlovchi buyruq 

(qaror, farmoyish va boshqa hujjatlar) nusxalari ilova qilinishi lozim. Intizomiy javobgarlik 

to‘g‘risida ish qo‘zg‘atish haqidagi prokurorning qarori asossiz ravishda rad etilgan yoki ko‘rib 

chiqilmagan taqdirda, prokuror ushbu qarorni ko‘rib chiqish uchun yuqori turuvchi organ yoki 

mansabdor shaxsga (kerak bo‘lsa, yuqori turuvchi prokuror orqali) o‘tkazishi lozim bo‘ladi. 

Yangi davr ilm-fani: inson uchun innovatsion gʻoya va yechimlar. 

VI Respublika ilmiy-amaliy konferensiyasi materiallari to‘plami.1-

jild, 6-son (avgust, 2025-yil). – 177 bet.  

 

Mazkur nashr ommaviy axborot vositasi sifatida 2025-yil, 8-iyulda  

C-5669862 son bilan rasman davlat ro‘yaxatidan o‘tkazilgan. 

 

Elektron nashr: https://konferensiyalar.com 
 

Konferensiya tashkilotchisi: “Scienceproblems Team” MChJ 

 

Konferensiya oʻtkazilgan sana: 2025-yil, 7-avgust 

